
Azərbaycan tarının atası
“Ey Sadıq, al ələ tari... şurə gətir mən dili-zari”

Elə ki, yay fəsli Qarabağ torpağına qədəm qoydu, bu yerlərin çal-çağırlı 
günləri başlanırdı. Şuşanın hər tərəfindən, xüsusən də, qonaq-qaranın daha 
çox ziyarət etdiyi Cıdır düzündən havalanan musiqi səsi qarşıdakı qayalarda 
əks-səda verərək dalğa-dalğa şəhərə yayılırdı. Qala əhli hər gecə bu musiqi 
sədaları altında yuxuya gedir, səhəri musiqi ilə açırdı.

Balaca Ağa Sadıq da gözlərini bu 
işıqlı dünyaya belə bir mühitdə açmışdı. 
O, Cıdır düzündə tez-tez səs yarışına 
çıxan Mirzə Hüseyn, Şahsənəmoğlu 
Yusif, Tükverdi Həsən, Qaraçı Əsəd, 
Həsənçə və başqa xalq musiqiçilərinin, 
el sənətkarlarının çalıb-oxumalarını eşi-
də-eşidə, duya-duya böyüyür, musiqi 
ilə ətə-qana dolurdu. Toy məclislərində, 
xalq şənliklərində, el bayramlarında on-
ların çıxışları da gənc Ağa Sadığı məf-
tun eləyir, musiqiyə, muğama getdikcə 
daha çox bağlayırdı.

Allah-taala Ağa Sadığa gözəl səs, 
xoş avaz da bəxş eləmişdi. Musiqini 
dərindən duyub, başa düşən atası Əsə-
dulla kişi 13 yaşlı Ağa Sadığı məşhur 
musiqişünas, klassik Şərq poeziyası-
nın, muğamların kamil bilicisi və təbli-
ğatçısı Xarrat Qulu Yusifinin məktəbinə 
aparmışdı.

Ustad musiqiçi yeniyetmə Ağa Sa-
dığın səsini yoxlamışdı. Gəncin zil və 

şaqraq, eyni zamanda şirin zəngulələri 
gələcək müəlliminin ürəyinə yatmışdı 
və həmin gündən Ağa Sadığı məktəbə 
götürmüşdü.

O, az vaxtda muğamların, Şərq po-
eziyasının incəliklərini dərindən öyrənib 
mənimsəmişdi. 

Artıq ustadı Ağa Sadığı muğam 
sənətinin zirvəsində görürdü. Lakin 
gənclik dövrünün ən ehtiraslı çağın-
da muğam sənətinin enişli-yoxuşlu 
yollarında addımlayarkən bulaq kimi 
çağlayan səsi bivəfa çıxdı, yarı yolda 
qoydu onu. Bu kədərli hadisə maya-
sı başdan-ayağa musiqiylə yoğrulmuş 
Ağa Sadığı qətiyyən ruhdan salmadı, 
əksinə, sənətə olan həvəsi və marağı 
daha coşqunluqla, daha şiddətlə artma-
ğa başladı. Əvvəlcə nəfəsli alətlərdə – 
tütəkdə, neydə, daha sonra isə kaman-
çada ifa etməyi öyrəndi. Hər üç alətdə 
də yüksək sənətkarlıqla çalmağa başla-
dı. Hətta dəfələrlə toylarda, el yığnaqla-
rında, müxtəlif məclislərdə xanəndələri 
müşayiət elədi.

Çox çəkmədi ki, Ağa Sadıq Əsə-
doğlu ustad sənətkar, Azərbaycanın ilk 
professional tarzəni Ağa Mirzə Ələs-
gər Qarabağinin üçlüyünə kamança-
çı kimi daxil oldu. Birlikdə məclislər 
yola verdilər, toylar apardılar. Üstəlik, 
bu görkəmli tarzəndən tar çalmağı da 
mükəmməl öyrəndi. Ağa Mirzə Ələsgə-
rin çalğısı Ağa Sadığı elə ovsunlamışdı 
ki, o, kamançasını bir kənara qoyub, 
bütün mehrini tara saldı.

Şuşada keçirilən böyük və mötə-
bər məclislərin biri Ağa Sadığın hə-
yatını büsbütün dəyişdi, yaradıcılığını 
tamamilə başqa bir səmtə yönəltdi. Bu 
məclisə ciddiliklə hazırlaşan Ağa Mirzə 
Ələsgər qəflətən xəstələndiyinə görə 
orda iştirak eləyə bilmədi. Vəziyyət-
dən vaxtında agah olan Ağa Sadıq evə 
qaçıb tarını gətirdi və məclisi aparan 
xanəndəni elə peşəkarlıqla, məharətlə 
müşayiət elədi ki, toy iştirakçılarının ha-
mısını heyran qoydu. Onun istedadının 
bir tərəfi də hamıya bəlli oldu, az vaxtda 
səsi-sorağı bütün Qarabağa yayıldı.

Ustadı Ağa Mirzə Ələsgər də keç-
miş şəyirdini təbrik elədi və ona bundan 
sonra tar çalmaqla məşğul olmağı məs-
ləhət bildi. Həmin vaxtdan Ağa Sadıq 
meyilini bu qədim musiqi alətinə saldı, 
vaxtını tarın sirlərinin dərin qatlarını 
öyrənməyə sərf elədi, onu bütün incə-
liklərinə qədər mənimsədi. Az müddət-
də öz şirin çalğısı ilə müəlliminin də, 
dinləyicilərinin də qəlbinə hakim kəsil-
di. Şəyirdinin ifasını dəfələrlə dinləyən 
Ağa Mirzə Ələsgər xeyirxah niyyətlə 
“kaş mənim bütün var-dövlətim Sadıq-
da, onun barmaqları isə məndə olaydı!” 
sözlərini əbəs yerə deməmişdi. 

Musiqiyə, ifaçılıq sənətinə olduqca 
tələbkar yanaşan Ağa Sadıq Əsədoğlu-
nu köhnə İran tarı heç də qane eləmirdi 
və uzun illərdən bəri o, bu aləti təkmil-
ləşdirmək işi üzərində ciddi düşünürdü. 
Əvvəla, bu beşsimli primitiv tarın - pənc-
tarın görünüşü namünasib, kələ-kötür 
idi. Çanaqları çox iri və ağırdı. Uzunluğu 
96, ən enli yeri 25, dərinliyi 20, qolunun 
uzunluğu isə 60 santimetr idi. Bu aləti 
yalnız diz üstə qoymaqla çalmaq olurdu 
və ifaçılar bunun üçün kiçik ayaqaltıdan 

istifadə edirdilər. Bu qüsurlar isə tarın 
sinədə çalınmasına heç cür imkan ver-
mirdi. Cəmi iki qoşa ağ, iki qoşa sarı və 
bir kök sim bu alətin ifaçılıq imkanları-
nın son dərəcə aşağı olmasının əyani 
sübutu idi.

Ağa Sadığın qarşısında böyük bir 
müşkülü həll eləmək dururdu. Ona görə 
də işə başlayarkən o, ilkin olaraq riya-
zi hesablamalar apardı və hər bir xırda 
detala belə zərgər dəqiqliyi ilə yanaş-
dı, yüz ölçüb, bir biçdi. Əvvəlcə alətin 
içini tamamilə başqa bir biçimdə oyub 
lazımi qədər təmizləyərək tarın ümumi 
çəkisini xeyli azaltdı. Onun üst hissəsi-
ni nazik pərdə qatı ilə tarımladı. Qolun 
bənd olduğu hissəni çanaqları boyu və 
hər iki çanağın içərisindən ağac dayaq-
la birləşdirdi, onun gərilmə vəziyyətinin 
pozulmasını aradan qaldırdı, artıq pər-
dələri atdı, müxtəlif hissələrinə sədəf 
çəkməklə zahiri görünüşünü zərifləşdir-
di.

 İstedadlı tarzən simlərin yerləşdi-
rilməsini və pərdələrin səs düzümünü 
xalq musiqisinin ladları əsasında tən-
zimlədi. Bununla çalğı zamanı əmələ 
gələn titrəmənin zilləşmə və bəmləşmə 
dərəcəsini müəyyənləşdirdi. Üstəlik, 
tarı daha güclü, daha məlahətlə səslən-
dirmək üçün 6 sim, xüsusilə də, cingənə 
simlər əlavə edərək onların sayını 11-ə 
çatdırdı, səsini gücləndirdi, rezonansını 
artırdı. Qol pərdələrini milli musiqinin 
xüsusiyyətlərinə və sinədə çalmaq üçün 
uyğunlaşdırdı. Həmin vaxtdan da tar 
sinəyə qaldırılaraq çalınmağa başladı. 
Bu dəyişikliklər muğamın səsləndirilmə-
sinə bir rəngarənglik gətirdi, tarın məz-
mununda və formasında böyük yenilik 
yaratdı, onun misilsiz ifaçılıq imkanları-
nı son dərəcə genişləndirdi. Bir sözlə, 
bu qədim çalğı alətinin əsaslı inkişaf 
dövrü başlandı. 

Ağa Sadıq Əsədoğlunun çox cə-
sarətlə və dahiyanə ustalıqla bu çətin 
və mürəkkəb problemi həll eləməsi – tar 
üzərində rekonstruksiyanı uğurla həya-
ta keçirməsi XIX əsrin 70-ci illərində mu-
siqi tariximizdə böyük hadisəyə çevrildi, 
Azərbaycan tarının tarixində əsl inqilab 
oldu. Bu islahatı ilə novator sənətkar 
tara yeni bir həyat verdi, onun ifaçılıq 
üsullarını yeniləşdirdi, çalğı priyomlarını 
zənginləşdirdi, bədii-texniki imkanlarını 
zirvəyə qaldırdı, ifa imkanlarına görə 
onu Avropa musiqi alətləri ilə bir sıraya 
qoydu. Tarı milliləşdirdi, xalqın milli sər-
vətinə çevirdi, “Azərbaycan milli musiqi 
alətlərinin şahı” statusunu qazandırdı.

Ağa Sadıq Əsədoğlu Şuşada tar, 
kamança çalanlardan və qaval vurmağı 
bacaran xanəndələrdən ibarət musiqi 
üçlüyü də yaratdı və bununla da oriji-
nal milli ifaçılıq məktəbinin bünövrəsini 
qoydu. Dövrün ən məşhur xanəndələri-
ni - Hacı Hüsünü, Məşədi İsini, Əbdül-
baği Zülalovu, Şahnaz Abbası, Keştazlı 
Haşımı, Cabbar Qaryağdıoğlunu, Keçə-
çioğlu Məhəmmədi, Məşədi Dadaş 
Muradxanovu, Qasım Abdullayevi və 
başqalarını toylarda, ziyafətlərdə, Şərq 
konsertlərində, teatr tamaşalarının fa-
silələrində  müşayiət elədi. 

Yenilikçi tarzən Cıdır düzündə, İsa 
bulağında, Daşaltıda və digər səfalı 
seyrəngahlarda qonaqlar qarşısında öz 
məharətini göstərdi. Mir Möhsün Nəv-
vabın “Məclisi-fəramuşan” ədəbi-mu-
siqili dərnəyinin məşğələlərində, xeyriy-
yə gecələrində fəal iştirak elədi, musiqi 
və şeir müzakirələrində söz sahibi oldu. 
Xan qızı Natəvanın məclislərinin biri də 
onsuz keçməzdi, çünki bu görkəmli tar-
zən həmin məclislərin yaraşığı idi.

1897-ci ilin yayında Şuşada tamaşa-
ya qoyulan Məhəmməd Füzulinin “Leyli 
və Məcnun” poemasında “Məcnun Ley-
linin qəbri üstündə” səhnəciyinin musiqi 
hissəsinin tərtibatını və idarə edilməsini 
əsərin rejissoru, məşhur yazıçı-drama-
turq Əbdürrəhim bəy Haqverdiyev ona 
həvalə elədi və istedadlı musiqiçi bu 
işin öhdəsindən çox bacarıqla və uğurla 
gəldi.

Ağa Sadıq Əsədoğlu  musiqi aləmin-
də təkcə yenilikçi bir sənətkar kimi yox, 
həm də bir tarzən kimi şöhrətlənmişdi. 
Artıq onun tarını “sehrli tar”, özünü “ta-

rın atası”, bəzən hörmət əlaməti olaraq 
“Mirzə”, bəzən də nəvazişlə “Sadıqcan” 
adlandırırdılar.

Sadıqcan xanəndə dostu Hacı 
Hüsü və kamançaçı Mirzə ilə birlik-
də Zaqafqaziyanın bir çox şəhər və 
kəndlərində vaxtaşırı məclislər aparır, 
Bakıda, Şamaxıda, Gəncədə, Tiflisdə, 
İrəvanda, Təbrizdə konsertlər verir, toy 
şənliklərində iştirak edirdi. İstedadlı tar-
zən Tehranda şahzadə Müzəffərəddinin 
toyunda isə elə bir məharət göstərmişdi 
ki, bəyin atası Nəsrəddin şah onu İra-
nın ən mötəbər və sanballı mükafatına 
- “Şiri-Xurşid” qızıl medalına layiq gör-
müşdü.

Sadıqcanın tarının səsi Avropanın 
musiqi salonlarında da eşidilirdi. O öz 
üçlüyü ilə Polşaya da gedib-çıxmış, 
Varşava şəhər teatrında göstərilən ta-
maşaların fasilələrində ecazkar tarıyla 
əcnəbi tamaşaçıların da qəlbinə yol tap-
mışdı. Onun qeyri-adi və bənzərsiz ifası 
musiqi həvəskarlarını riqqətə gətirir, bu 
ecazkar musiqi alətinə onlarda marağı 
daha da artırırdı.

Mirzə Sadıq şamaxılı musiqişünas 
və muğam xiridarı olan Mahmud ağa 
Əhməd ağa oğlu Məmmədzadənin vax-
taşırı keçirdiyi musiqili-ədəbi və məşhur 
şair Seyid Əzim Şirvaninin “Beytüs-Sə-
fa” şairlər məclislərinin də qonağı olur-
du. Şirvanlı musiqiçilər və şairlər də 
tez-tez Şuşada qarabağlı dostlarının 
qonaqları olurdular. Bir dəfə yenə şa-
maxılı qonaqlar üçün stol açılmışdı. Sa-
dıqcan tarını dizinin üstünə qoyub Hacı 
Hüsü və kamançaçalanı ilə Mir Möhsün 
Nəvvabın başlamaq işarəsini gözləyirdi 
ki, elə bu zaman şair Abdulla bəy Asi 
üzünü Sadıqcana tutub bədahətən söy-
lədi:

 Ey Sadıq, al ələ tari, sən-i tari,
“Şur” çal, şurə gətir mən dili-zari,            

səni-tari…

Bu misralar Mirzə Sadıq Əsədoğ-
lunun tərcümeyi-halına qızıl hərflərlə 
yazıldı. Və Sadıqcan burada indiyədək 
görünməmiş bir  ustalıq göstərdi.

Yaradıcılıq sahəsi olduqca geniş və 
musiqi fəaliyyəti çoxcəhətli olan Sadıq-
can həm də bəstəkar idi. Bu görkəmli 
tarzənə qədər muğam dəstgahlarında 
xanəndələr təsnif oxumur, şöbələr ara-
sında rəng çalınmırdı. Ustad sənətkar 
bu sahədə də axtarışlar aparmış, mu-
ğamlara musiqi parçaları əlavə etmişdi. 
“Orta Segah” və “Bayatı-Şiraz” rənglə-
rinin çoxunun, şöbələrarası rənglərin, 
dəstgahlar üçün müxtəlif təsnif, rəng, 
dəraməd və diringələrin, “Turacı”, 
“Tərəkəmə”, “Ceyranı”, “Uzundərə”, 
“Vağzalı” kimi bir çox məşhur rəqs me-
lodiyalarının və oyun havalarının, yeni 
muğamların, xüsusilə də, zərb muğam-
ların müəllifi də Mirzə Sadıq Əsədoğlu-
dur. 

“Mahur-hindi” muğamının yaran-
ması da onun adı ilə bağlıdır. Cabbar 
Qaryağdıoğlunun yazdığına görə, bu 
muğamı Sadıqcan bəm səsli xanən-
dələr üçün yaratmışdır. Böyük xanəndə 
deyirmiş ki, Mirzə Sadıq XIX əsrin 80-
ci illərində Tiflisdə olarkən bura gələn 
hind müğənnilərindən “Mahur”u necə 
oxumalarını eşitmiş və onların ifalarına 
uyğun yeni bir muğam yaradaraq onu 
“Mahur-hindi” adlandırmışdır.

Görkəmli musiqişünas-alim Əfrasi-
yab Bədəlbəylinin Sadıqcana və onun 
tarına verdiyi yüksək qiymət bu deyilən-
ləri bir daha təsdiqləyir və tamamlayır: 
“Əgər muğamın ifası sahəsində tarın 
musiqi alətləri içərisində birinci yer tut-
duğunu nəzərə alsaq, Mirzə Sadığın 
kəşf etdiyi yeniliklərin, nəticə etibarı ilə 
Azərbaycan musiqisi tarixində böyük bir 
dönüş yaratdığını təsdiq etmiş olarıq. 
Demək olar ki, Mirzə Sadıqdan başla-
yaraq Azərbaycan muğamının mahiy-
yəti, onun ifadə vasitələri, təsir qüvvəsi 
və muğamı ifa etmək üslubu yeni bir 
pilləyə qalxdı. Mirzə Sadıq Azərbaycan 
musiqisi tarixində yeni bir səhifə açdı”.

Sadıqcan sağlığında bütöv bir tar-
zənlər dəstəsi yetişdirmişdir. Məşədi 
Zeynal Haqverdiyev, Malıbəyli Həmid, 
Məşədi Cəmil Əmirov, Şirin Axundov, 
Qurban Pirimov kimi görkəmli tarzənlər 
öz müəllimlərinin yolunu həmişə ucalar-
dan uca tutmuş, ustadlarının adını və 
ondan yadigar qalan müqəddəs Azər-
baycan tarını hər yerdə geniş təbliğ et-
mişlər.

Vasif QULİYEV,   
“Şuşa” qəzetinin redaktoru

Şuşa – 270 Xatirələrin yaxını ağrıdan, 
göynədən olur, 
uzaqları daha mülayim, sakit...

Rəsul Rza 

...Neçə illərdi İşıqlı dağının o üzündə 
yağı tapdağında inildəyən kəndimizin 
bu payız fəslində çəkilən video-gürüntü-
sünə baxıb bir qərinə əvvəlki çağlarını 
xatırlayır və indisini təsəvvürümdə can-
landırıram; yayın əvvəlindən ta payız 
düşənəcən Qaragölə qədər uzanan yay-
laqlarımızı duman-çən bürüyüb, uşaq-
lığımın, gəncliyimin fərəhli, bəxtəvər 
günlərinin şahidi evimiz, həyət-bacamız 
cəngəllik içində görünməz olub, ocaq 
daşlarının üzərini toz-torpaq örtüb, 
yaxınlıqdakı bulağın gözü tutulub. 

Ayaq izlərimizə həsrət qalan yol-yo-
lağaların, cığırların miskinliyi açıq-aşkar 
nəzərə çarpır, bir ins-cins belə gözə 
dəymir. Yadıma uzaq keçmişin bir oxu-
su düşür: 

...Yazda qaranquş gələr, 
Qaranquşlar xoş gələr. 
Mən yollara baxaram, 
Yollar əliboş gələr... 
İndi o video-gürüntüdə “əliboş gələn” 

yollara baxa-baxa o yerlərin hər daşı-
nı, hər ağacını, dağ-dərəsini gözlərim 
önünə gətirirəm. Yazda novruzgülünün 
ətrini, yayda İşıqlı dağından əsən me-
hin sərinliyini duyuram, payız toylarında 
qara zurnanın qayalarda cingildəyən 
səsini  eşidirəm, qışda şaxtanın qılınc 
sərtliyini canımda hiss edirəm.   

İndi mən daha yazın, yayın  gəli-
şindən o sevinci yaşaya, xatirələrimi 
təzələyən payızdan heç nə uma bil-
mirəm, qış yaxınlaşdıqca isə uzun ge-
cələrin əzabına bürünəcəyimi düşünüb 
üşələnirəm.

***
Yazının bu məqamında uzun illərdi 

ki, xatırlamadığım dədəmin söylədiyi 
bir əhvalat birdən-birə yadıma düşür. 
Danışırdı ki, ötən əsrin 62-ci ilinin qış 
günlərinin birində Qaragölün bir addım-
lığındakı Laçının Minkəndində yaşayan 
dostu Əfrayılın cavan oğlunun xəstə-
likdən dünyasını dəyişdiyini eşidib vaxt 
itirmədən sübhdən hüzr yerinə gedir. 
İşıqlı dağı aşırımından Laçın üzünə 
təzəcə keçibmiş ki, günün günortasında 
qəfildən hava qaralır. Göydən ələnən 
qar az sonra bənd-bərəni bağlayır. Mən-
zilbaşına çatacaq ümidi çiliklənir. Geri 
qayıtmaq, irəli getmək imkansızlığını 
anlasa da, ölümlə üz-üzə dayandığını 
başa düşsə də, -“yox, nə qədər taqətim 
var, yola davam etməliyəm. Harda gü-
cüm tükənsə, orda da qalası, qurd-quşa 
yem olasıyam...“, – inadından dönmür. 
Çətinliklə də olsa bir təhər yola davam 
edir, nəhayət, qalınlaşan qar ayağın-
dakı qaloşları “udur”. Yavaş-yavaş 
barmaqlarından başlanan gizilti bütün 
bədəninə yayılır, bir azdan gözləri də 
qapanır. Kimsənin onu qaldırıb atın 
belinə sarımasını isə heç cür xatırla-
ya bilmir. Neçə gündən sonra gözünü 
açanda özünü Əfrayılın evində görür. 
Havalar düzələnə qədər huşsuz halda 
yorğan-döşəkdə qalır. Yol-riz açılanda 
isə xəstəhal vəziyyətdə təzədən bu üzə 
- kəndimizə qayıdır…

***
...İşıqlı dağın zirvəsində qərarlaşan, 

sahili gül-çiçəkli çəmənliklə, qayalarla 
əhatələnən, suyu çox təmiz və şəffaf 
olan Qaragölün müqəddəsliyi haqqın-
da əfsanələr danışılırdı. Göl gündüzlər 
gömgöyə çalsa da, axşam düşəndə 
qara rəngə boyanırdı. Bəlkə də adı ona 

elə bu əlamətinə görə verilmişdi. Bəzən 
küləksiz havada belə gölün sükutu po-
zulurdu. Dalğalar sahili döyəcləyir, san-
ki hansısa haqsızlığa etirazını bildirirdi. 
Belə hallarda gölə haram əl toxunuldu-
ğu, kiminsə suyu murdarladığı deyilirdi. 
Yaxınlıqdakı “Çıraq daşı” kimi tanınan iri 
bir qayanın isə bir vaxtlar gecələr işıq 
saçaraq, gölü nurlandırdığı söylənilirdi. 
“Çıraq daşı”nın pirə, ibadət yerinə çev-
rilməsi, yaxın-uzaq kənd-obalardan ca-
maatın bura ziyarətə gəlməsi bəlkə də 
bu deyimlə bağlı idi.                       

...Repressiya üzündən baş götürüb 
Özbəkistana gedib orada yaşayan əmi-
min uzun ayrılıqlardan sonra yurd-yu-
vasına qovuşduğu bir yay axşamı da 
bütün rəngləri ilə gözlərim önünə gəlir, 
illərlə həsrətini çəkən anasının-nənəmin 
boynuna sarılan qollarından, isti nəfə-
sindən aralanmamış dediyi-“sübhdən 
İşıqlı dağına qalxıb, “Çıraq daşı”na zi-
yarətə gedəcəm…”, – sözləri də yaxşı 
yadımdadır. 

O yurd yerlərində ziyarətgahlar 
çoxuydu. Amma əmimin İşıqlı dağının 
qorxunc  qayalıqlarla əhatələnmiş zirvə-
sindəki piri uzun yol yorğunluğu canın-
dan çıxmamış ziyarət etməsini həmin 
vaxt başa düşməsəm də, indi yaxşı an-
layıram. Anlayıram ki, dağ həmişə dərd-
linin dərd ortağı olub. Dərdli dərd-kədə-
rini dağla bölüşüb. Dərdli dara düşəndə 
üzünü dağa tutub imdad, kömək  dilə-
yib. Dərdli yurd-yuvasından baş götürüb 
sonu görünməyən uzaq bir yola çıxanda 
da üzbəüzdəki dağla vidalaşıb: 

Dar gündü dedim, dağlar,
Hər qəmi yedim, dağlar,
Güc verin, qüvvət verin.
Dərdə güc edim, dağlar…                 
...Əmim İşıqlı dağı pirini ziyarət 

edəndən neçə gün sonra təzədən Öz-
bəkistana, didərginlikdə doğulan və 
oranı özlərinə Vətən bilən balalarının 
yanına qayıtdı. Bu, onun Vətənlə,  Qara 
göllə və bir də “Çıraq daşı” ilə sonuncu 
görüşü oldu.  

***
Düşmən uzun illər strateji öhəmiy-

yət daşıyan İşıqlı dağının yerləşdiyi o 
üz-bu üz  əraziləri Azərbaycandan qo-
parmaqla Qarabağın dağlıq hissəsinə, 
necə deyərlər, bir addım da yaxınlaş-
maq, gələcək işğal siyasətinə zəmin ha-
zırlamaq məqsədi güdüb, bu yolda qan 
tökməkdən, qətliam törətməkdən belə 
çəkinməyib. Təbii ki, Azərbaycan da 
belə bir mənfur siyasətə biganə yanaş-
mayıb, 1918-ci ildə el qəhrəmanı Sultan 
bəy Azərbaycan Xalq Cümhuriyyətinin 
məşhur Zəngəzur Hərbi Ekspedisiya-
sının ordu hissələri ilə birlikdə Qaragöl 
və Qarıqışlaq kəndi ərazisindən Laçın-
dan keçməklə Qarabağa dəhliz açmaq 
istəyən erməni quldur dəstələrinə qarşı 
amansız mübarizə aparıb. Tarixə “Qara-
göl döyüşü” adı yazılan həmin savaşda 
600-dək erməni yaraqlısı məhv edilib.  

Ermənistan sovet hakimiyyəti illərin-
də də Qaragölü və ətraf yaylaq əraziləri 
müxtəlif yollarla ələ keçirmək inadından 
dönməyib. Laçın ziyalılarının bu işğal-
çı əmələ qarşı qətiyyətli mübarizəsinə, 
keçmiş SSRİ hökuməti ilə illərlə sürən 
yazışmalarına baxmayaraq, nəhayət, 
1983-cü ildə bu “zirvə mirvarisi”nin üçdə 
iki hissəsi Ermənistana verilib. 

Son 30 il ərzində Azərbaycan təbiə-
tinə qənim kəsilən erməni vandalizmi bu 
dövrdə İşıqlı dağ silsiləsində, Qara göl-
də, ətraf ərazilərdə ekoloji mühitə, təbii 
sərvətlərə, bioloji müxtəlifliyə qəsd edib, 
ekoloji genosid törədib...   

Vaqif BAYRAMOV, “Xalq qəzeti”

Qaragölün o üzündə...
(Düşüncələr)

Azərbaycan UNESCO-nun 
Dünya İrs Siyahısında

İndiyə qədər Azərbaycanın 15 qeyri-
maddi mədəni irs nümunəsi YUNESKO-
nun Qeyri-maddi Mədəni İrs üzrə 
Reprezentativ Siyahısına, 2 irs nümunəsi 
Təcili Qorunmaya Ehtiyacı olan Qeyri-
maddi Mədəni İrs Siyahısına daxil idi. 

Bunlar “Azərbaycan muğamları”, 
“Aşıq sənəti”. “Novruz”, “Ənənəvi xal-
çaçılıq sənəti”, “Tar və onun ifaçılııq 
sənəti”, “Çovqan Ənənəvi Qarabağ 
Atüstü Oyunu”, “Ənənəvi Kəlağayı 
sənəti və simvolizmi...”, “Lahıcın mis-
gərlik sənəti”, “Mədəni kimliyin göstə-
ricisi dolmanın bişirilməsi və paylaşıl-
ması ənənəsi”, “Kamança simli musiqi 
alətinin hazırlanma və ifaçılıq sənəti”, 
“Yallı (Köçəri, Tənzərə), Naxçıvanın 
ənənəvi qrup rəqsləri”, “Dədə Qorqud/
Korkyt Ata/Dede Korkut irsi”, “Miniatür 
sənəti” və “Nar bayramı, ənənəvi nar 
festivalı və mədəniyyəti” idi.

Bugünlərdə UNESCO-nun Qey-
ri-maddi mədəni irsin qorunması üzrə 
Hökumətlərarası Komitəsinin 17-ci ses-
siyasında daha üç irs nümunəmiz hə-
min siyahıya salınıb: Molla Nəsrəddin 
lətifələrinin şifahi ənənəsi, Azərbayca-

nın ipəkçilik sənəti və Çay mədəniyyəti. 
Bu nominasiyalar Azərbaycanla bəra-
bər, bir sıra dost ölkələr tərəfindən irəli 
sürülüb.

Xatırladaq ki, Dünya Mədəniyyət 
Mirasları siyahısı bütün insanlara məx-
sus olan dəyərlərin qorunmasında bey-
nəlxalq əməkdaşlığı həyata keçirmək 
amalı ilə   yaradılıb. Nizamlı olaraq ye-
nilənən siyahıya 2004-cü ildən etibarən 
134 ölkəyə aid 788 abidə daxil edilmiş-
dir. Bunların 617-si mədəni, 154-ü təbii, 
23-ü isə mədəni və təbii abidələrdir. 

M.MÜKƏRRƏMOĞLU,   
“Xalq qəzeti”

